
BOSNA I HERCEGOVINA

FEDERACIJA BOSNE I HERCEGOVINE

ZENIČKO-DOBOJSKI KANTON

OPĆINA DOBOJ JUG

OPĆINSKO VIJEĆE
Broj:01-05-1-888/14.

Dana:16. 10. 2014. godine.

I   Z   V   O   D        I   Z         Z    A    P    I    S    N    I    K   A

Sa dvadesete sjednice VI saziva Općinskog vijeća Doboj Jug koja je održana dana 15. 10. 2014. godine ( srijeda ) sa početkom u 16  sati i 30 minuta  u sali Općinskog vijeća u Matuzićima.

Sjednici Vijeća prisutni su vijećnici : Adin Begić, Enes Sprečo, Izudin Aličić, Hasan Škiljo,   Armin Skulić, Mirnes Tukić,  Hajrudin Šečić, Nermin Škiljo,  Emira Arnaut i  Eldin Hozić. 
Odsutni vijećnici: Nijaz Avdić, Esmir Skulić i Fahir Skulić.
Pored vijećnika sjednici Vijeća prisutni su :sekretar Vijeća Melisa Šahbegović, Općinska načelnica Jasminka Begić, izvjestioci Edin Hadžić, Beba Razić, Alma Numić, Samira Memagić, Miralem Begić , te grupa građana MZ-e Matuzići.
Sjednicu je otvorio predsjedavajući Općinskog vijeća  i konstatovao da na sjednici prisustvuje 10 od 13 vijećnika,   što je dovoljan broj  za rad i odlučivanje shodno odredbama Statuta i Poslovnika o radu Općinskog vijeća. Potom je predložio slijedeće    
A. USVAJANJE IZVODA IZ ZAPISNIKA SA DEVETNAESTE SJEDNICE  OPĆINSKOG  VIJEĆA.
B. USVAJANJE IZVODA IZ ZAPISNIKA SA PRVE VANREDNE SJEDNICE  OPĆINSKOG VIJEĆA.
      C)  VIJEĆNIČKA PITANJA 

Prije prijedloga i usvajanja dnevnog reda  predsjedavajući je otvorio raspravu po podtačkama.

A) USVAJANJE IZVODA IZ  ZAPISNIKA SA DEVETNAESTE SJEDNICE         

    OPĆINSKOG   VIJEĆA
Predsjedavajući je stavio na raspravu, u diskusiji je učestvovao vijećnik Izudin Aličić koji je  istakao zamjerku na upisani komentar koji je iznio na toj sjednici “kako je dobio odgovor na vijećničko pitanje, i da je  zadovoljan sa tim odgovorom, ali da nije dobio odgovor u vezi transfera prema mjesnim zajednicama”.Ističe da nije dobio pismeni odgovor u vezi transfera prema MZ-a, da li je isti odnos i djelovanje prema obje MZ-e, njihovo ponašanje ili je različito.Što se tiče visokoobrazovanih koji su na Birou, rekao sam da smo dobili odgovor od Biroa  i da ne možemo uticati što se tiče Biroa,a da se na tome ne može stati, tu sam rekao da nisam zadovoljan što se čini po tom pitanju.
U vezi sa tačkom 6.dnevnog reda,podržali smo jednoglasno zaključak za oslobađanje domaćinstava za august 2014, uz žaljenje što se to ne odnosi na maj mjesec ,te je upitao: da li je i kako realizovan i protumačen taj zaključak? Imam prigovora od građana da su linearno oslobođeni, tražim odgovor , nakon čega  je jednoglasno (10 glasova ZA)  donesen slijedeći  

Z   A   K   LJ   U   Č   A   K

Usvaja se Izvod iz  zapisnika sa devetnaeste sjednice Općinskog vijeća Doboj Jug uz iznesene primjedbe vijećnika Izudina Aličića..
Tekst Zaključka je sastavni dio zapisnika.
B) USVAJANJE IZVODA IZ ZAPISNIKA SA PRVE VANREDNE SJEDNICE  OPĆINSKOG VIJEĆA.
Po ovoj tački dnevnog reda nije bilo diskusije, te je sa 7 glasova ZA, 2 SUZDRŽANA glasa i 1 glasom PROTIV donesen slijedeći

Z   A   K   LJ   U   Č   A   K

Usvaja se Izvod iz zapisnika sa prve vanredne sjednice Općinskog vijeća.

Tekst zaključka je sastavni dio zapisnika.

C) VIJEĆNIČKA PITANJA 
Vijećnik Mirnes Tukić je pročitao odgovor u vezi Nadzornog odbora JKP “VIS”, te istakao da se na osnovu odgovora vidi da se funkcija V.D. obnaša od 10.06.2013.godine.

Zatim je upitao za odgovor za lovačku kuću, ima li projekat za stadion, je li odrađen taj projekat i  koliko to košta?  

Vijećnik Izudin Aličić je pokrenuo dvije inicijative i to:
1. Izrada projekta izgradnje petlje na potezu M-17  prema Ševarlijama,spoj sa regionalnim putem Doboj –Maglaj,te  ulice Zlatnih ljiljana.Inicijativu treba obraditi i ukoliko je opravdana proslijediti prema Direkciji cesta.Ovo treba biti aktuelno jer se vrše pripreme za budžet naredne godine u FBiH.

2. Revizija Prostornog plana ,a stim u vezi i Regulacioni plan ravničarskog dijela Matuzića-stambeno-poslovna zona zbog sve češćih poplava, izvršiti promjenu radi zaštite od poplava, a ima najava da će se poslovni objekti izmjestiti na druge lokacije.. Treba stručna analiza da se zna u kom pravcu djelovati.
Nakon diskusija i usvajanja podtački predsjedavajući je upoznao vijećnike da je Općinska načelnica zamolila za proširenje dnevnog reda sa tačkom 7.“Prijedlog Rješenja za davanje saglasnosti na Pravilnik o bližim kriterijumima, postupku i dokumentaciji neophodnoj za ostrarivanje prava za dodjelu novčanih sredstava na ime pomoći vlasnicima oštećenih stambenih objekata na području općine Doboj Jug“ o čemu su Općinska načelnica i predsjednik Komisije Melisa Šahbegović dale dodatno obrazloženje.

Predsjedavajući je predložio i stavio na raspravu slijedeći prošireni  
D N E V N I   R E D
1. Izvještaj o izvršenju budžeta za period 01.01.-30.06.2014.godine.

2. Informacija Općinske načelnice o radu općinskog organa uprave za period 01.01.-30.06. 2014.godine.

3. Usvajanje Nacrta Urbanističkog projekta „LOKALITETA BOSNAEXPRES d.d“. u Matuzićima.

4. Usvajanje Nacrta Urbanističkog projekta „Lokaliteta k.č. broj 15/5 i k.č. broj 16/1 „ u KO Matuzići.

5. Izvještaj o primljenim i utrošenim finansijskim sredstvima, te drugim donacijama koje su primljene i podijeljene poplavljenom stanovništvu Doboj Juga.

6. Informacija o radu nevladinih organizacija za 2013.godinu.

7. Prijedlog Rješenja za davanje saglasnosti na Pravilnik o bližim kriterijumima, postupku i dokumentaciji neophodnoj za ostrarivanje prava za dodjelu novčanih sredstava na ime pomoći vlasnicima oštećenih stambenih objekata na području općine Doboj Jug.
Diskusije o predloženom dnevnom redu nije bilo, nakon čega je  dnevni red za dvadesetu sjednicu usvojen jednoglasno ( 10 glasova ZA).
AD-1. Izvještaj o izvršenju budžeta za period 01.01.-30.06.2014.godine.

Uvodno obrazloženje je dala Beba Razić,a u diskusiji po ovoj tački dnevnog reda učestvovali su vijećnik Mirnes Tukić koji je istakao da neće ovom izvještaju puno posvećivat pažnje jer je već zastario, nesrazmjerno trošenje namjenskih sredstava,više potrošeno 31.000 KM da li se u stavkama prema dobavljačima u suficitu, kakvo je stanje po računu prekoračenja bilo na dan 30.06. a kakvo je sada r.br.163- nije bilo planirano, je li to fantomski izvještaj koji je trebao da poluči neke rezultate.

Vijećnik Izudin Aličić je istakao da je ovaj izvještaj razmatran i ranije trebao bi rebalans budžeta, a pogotovo poslije poplava, ne znamo kakvo je stanje sa 9 mjeseci,izvještaj kao da je naručen, suficit nije prirodan, ukupno akumuliran deficit.Trebalo je naglasiti koliko je prošlo preko redovnog računa i da li je išlo preko posebnog računa, da se sredstva koja su došla do 30.06.trebala biti uknjižena na CZ, te kad od bilo koga dođu sredstva ona moraju biti na drugom računu, a ne da se umanjuje limit.

Takođe se osvrnuo na stavku 95.rashodi –da li je to stvar ušteda ili plate kasne 1-2 mjeseca.

St.167.-za mene je to lažno prikazano, jer paušali kasne,stavke 180. i 181.nisu bile kad se usvajao budžet, ne mogu se uvodit nove stavke u tekućoj budžetskoj godini, izražava bojazan da će zastariti realizacija po diobenom bilansu sa Općinom Tešanj, stavka 219.- gdje je i šta rađeno, te istakao da nije zadovoljan izvještajem.

Odgovore po iznesenim stavkama je dala Beba Razić i Općinska načelnica koja je istakla da svaka firma može tražiti reviziju kako bi se znalo da li se radi pravilno ili ne, te da će se uraditi devetomjesečni izvještaj, nakon diskusije pristupilo se glasanju po ovoj tački dnevnog reda,6 glasova je bilo ZA, 3 SUZDRŽANA glasa i 1 glas PROTIV što znači da Izvještaj nije dobio potrebnu većinu. 
AD-2. Informacija Općinske načelnice o radu općinskog organa uprave za period 01.01.-   

           30.06. 2014.godine.
Uvodno obrazloženje je dala Općinska načelnica, a u diskusiji po ovoj tački dnevnog reda učestvovao je vijećnik Izudin Aličić koji je istakao da se na strani 2.Izvještaja govori o potpisivanju Ugovora sa Federalnim ministarstvom razvoja, Općinska načelnica je govorila da je to put kraj Dobojputeva, trebalo je napisati da li je realizovano,na strani 3.-konsultativni sastanak sa predstavnikom Centralnog nadzora- dokle se došlo, jesu li zapeli na tenderu,je li to i dalje nama problem, mi smo taoci institucija kao i susjednih općina ili njihovih lobija. Zatim se osvrnuo na putovanja, te istakao da bi volio da se opiše razlog,cilj, dužina i efekat   putovanja. Ono što je praksa tu su i izvještaji službi,osvrnu se na izvještaj Sl.za urbanizam za iskazivanje javnog interesa za kanalizaciju, te što se tiče prodaje zemljišta Tukić Safiji da niko nije upozorio vijećnike da se radi o porodici poginulih, trebalo je izvjestiti vijećnike da li je to realizovano ili se odustalo,istakao je takođe da se izvještaj Sl.za budžet može  kopirati za narednih 5 godina, jako štur izvještaj, treba unijeti šta je koji referent uradio.

Općinska načelnica je dala odgovor  po pitanju puta prema Dobojputevima da to nije realizovano zbog poplave.

Predsjedavajući je stavio na glasanje ponuđenu Informaciju, glasalo se sa 6 glasova ZA i 4 SUZDRŽANA glasa, što znači da Informacija Općinske načelnice nije dobila potrebnu većinu.
AD-3. Usvajanje Nacrta Urbanističkog projekta „LOKALITETA BOSNAEXPRES d.d“. u    

           Matuzićima.

Diskusije po ovoj tački dnevnog reda nije bilo, nakon čega je jednoglasno (10 glasova ZA) donesen slijedeći

Z   A   K   LJ   U   Č   A   K

O usvajanju Nacrta  Urbanističkog projekta „LOKALITETA BOSNAEXPRES d.d.“ u Matuzićima
Tekst Zaključka je sastavni dio zapisnika.

AD-4. Usvajanje Nacrta Urbanističkog projekta „Lokaliteta k.č. broj 15/5 i k.č. broj 16/1 „ u 

          KO Matuzići 
Diskusije po ovoj tački dnevnog reda nije bilo, nakon čega je jednoglasno (10 glasova ZA) donesena slijedeća
Z   A   K   LJ   U   Č   A   K

O usvajanju Nacrta  Urbanističkog projekta Lokaliteta k.č. broj 15/5 i k.č. broj 16/1 „ u  KO Matuzići.

Tekst Zaključka je sastavni dio zapisnika. 
AD-5. Izvještaj o primljenim i utrošenim finansijskim sredstvima, te drugim donacijama koje  

           su primljene i podijeljene poplavljenom stanovništvu Doboj Juga.

U diskusiji po ovoj tački dnevnog reda učestvovao je vijećnik Izudin Aličić koji je istakao da je čuo da je direktor Fonda za pomoć izjavio da su raspoređena sredstva za kantone i općine, te upitao da li su sredstva legla na račun Općine.Izrazio je zahvalnost općinama koje su uputile  pomoć, a isto tako i donatorima sa manjim uplatama.Ono što nedostaje ovom izvještaju jeste to da se zna šta ide na namjenski a šta na redovni račun i da se treba znati koliko je sredstava na računu i šta je dodijeljeno.Volio bih da  Općinska načelnica i nadležne službe  su iznijeli šta je došlo i šta je realizovano, takođe je trebalo ponoviti podatak o broju poplavljenih stambenih objekata, koliko je ko dobio, zašto se na spisku ponavljaju muž i žena, majka i sin, zašto oni koji su imali poplavljenu njivu nisu dobili đubrivo a dobili su neki koji nisu poplavljeni.Ima li razlike, koliko domaćinstava nije dobilo pomoć, je li od Turske došlo 50.000 €,ako jeste onda ostaje 4.800 € koje nisu podijeljene.
Općinska načelnica je istakla da je sve prijavljeno MUP-a,te kad bude riješeno vijećnici će biti obaviješteni.

Predsjedavajući je stavio na glasanje Izvještaj  nije dobio potrebnu većinu jer se glasalo sa 6 glasova ZA, 2 glasa PROTIV i 2 SUZDRŽANA glasa.

AD-6. Informacija o radu nevladinih organizacija za 2013.godinu.

Diskusije po ovoj tački dnevnog reda nije bilo, nakon čega je  jednoglasno (10 glasova ZA) donesen  slijedeći 
  Z   A   K   LJ   U   Č   A   K

Prima se k znanju Informacija o radu nevladinih organizacija za 2013.godinu.
Tekst Zaključka je sastavni dio zapisnika.
AD-7. Prijedlog Rješenja za davanje saglasnosti na Pravilnik o bližim kriterijumima,  

           postupku i dokumentaciji neophodnoj za ostrarivanje prava za dodjelu novčanih  

           sredstava na ime pomoći vlasnicima oštećenih stambenih objekata na području općine  

           Doboj Jug.

U diskusiji po ovoj tački dnevnog reda učestvovao je vijećnik Izudin Aličić je istakao da podržava ovu aktivnost,da uz ovaj Pravilnik nedostaje karta o zonama.Vijećnica Emira Arnaut je upitala da li ovom Pravilniku podliježu i stambeno poslovni objekti, na šta je dobila odgovor da je ovo samo za stambene objekte.

Melisa Šahbegović predsjednik Komisije je iznijela slijed radnji po ovoj tački.

Općinska načelnica je istakla da će biti nezadovoljstva građana jer nismo dobili spisak o podjeli Tike, a vezano za zaključak vanredne sjednice Vijeća.
Poslije diskusija predsjedavajući je stavio na glasanje navedeni Prijedlog Rješenja. Jednoglasno (10 glasova ZA) je doneseno slijedeće

R   J   E   Š   E   NJ   E
o davanju saglasnosti na Pravilnik o bližim kriterijumima, postupku i dokumentaciji neophodnoj za ostrarivanje prava za dodjelu novčanih sredstava na ime pomoći vlasnicima oštećenih stambenih objekata na području općine Doboj Jug.

Tekst Rješenja je sastavni dio zapisnika.

Kako je iscrpljen dnevni red, predsjedavajući je zaključio rad sjednice u 18 sati i 10 minuta 
Sekretar Vijeća:                                                                Predsjedavajući Općinskog vijeća

Šahbegović Melisa,dipl.pravnik                                                        Adin Begić

Zapisničar

Kotorić Almasa

